
PLATFORMA ZA UČEŠĆE DELEGACIJE MINISTARSTVA SOCIJALNOG 

STARANJA, BRIGE O PORODICI I DEMOGRAFIJE NA INAUGURALNOM 

GLOBALNOM FORUMU NJEGOVATELJA ZA UNIVERZALNU PODRŠKU, 15-16. 

JANUAR 2026. GODINE, MADRID, ŠPANIJA 

1. UVOD

Inauguralni Globalni forum njegovatelja za univerzalnu podršku, održaće se 15-16. 

januara 2026. godine u Madridu, Španija. Zajednički domaćini Foruma i zajednički 

organizatori su Vlada Španije, Dječji fond Ujedinjenih nacija (UNICEF) i Svjetska 

zdravstvena organizacija (WHO), uz podršku Globalne inicijative za podršku 

roditeljima (GISP) i uz prisustvo Njenog Veličanstva kraljice Španije. Delegacija 

Ministarstva socijalnog staranja, brige o porodici i dmeografije, predvođena ministrom 

Damirom Gutićem učestvovaće na Inauguralnom Globalnom forumu koji je osmišljen 

kako bi okupio lidere i stručnjake iz niza sektora - uključujući zdravstvo, rani razvoj 

djeteta, obrazovanje, socijalna pitanja, zaštitu djece i pravosuđe - kako bi oblikovali 

globalni plan za povećanje podrške njegovateljima i roditeljstvu.  

Multisektorski pristup je ključan jer podrška njegovateljima zavisi od koordinisanog 

djelovanja u socijalnim, zdravstvenim, obrazovnim i pravosudnim sistemima jer su 

njegovatelji su prva linija zaštite i temelj emocionalnog razvoja svakog djeteta.  

Ciljevi Agende za održivi razvoj do 2030. godine uključuje svijet u kojem svako dijete 

može napredovati kroz brižnu njegu. Ostvarenje ove vizije zahtijeva kolektivnu akciju i 

ulaganje u roditeljstvo i podršku njegovateljima zasnovanu na dokazima.  

Globalni forum njegovatelja predstavlja priliku za ubrzanje te obaveze jer je prvi skup 

ove vrste koji će okupiti lidere iz vlada, multilateralnih organizacija, filantropije, civilnog 

društva, akademske zajednice i privatnog sektora, zajedno sa njegovateljima i 

mladima, kako bi se isplanirao globalni plan za povećanje podrške roditeljima i 

njegovateljima.  

Crna Gora u kontinuitetu iskazuje privrženost temeljnim principima liderstva i 

partnerstva u prevenciji nasilja nad djecom, ulaganjem u roditeljstvo i podršku 

njegovateljima, što se ogleda u reformskim procesima u oblasti socijalne i dječje 

zaštite, čime se dopronosi osnaživanju djece, roditelja i njegovatelja i stvaranju 

podržavajućeg i bezbjednog okruženja za svako dijete.  

2. CILJEVI I ZNAČAJ UČEŠĆA

Cilj učešća na Inauguralnom Globalnom forumu njegovatelja za univerzalnu podršku, 

15-16. januar 2026. godine, Madrid, Španija jeste da se unaprijedi međunarodna i 
međuresorna saradnja i razmjena informacija, praksi i iskustava među državama kada 
je zaštita djece u pitanju, čime se istovremeno unapređuje socijalna stabilnost Crne 
Gore.



Učešće delegacije Crne Gore na Forumu predstavlja značajnu priliku za razmjenu ključnih 
postignuća u pogledu zaštite djece i porodice, odnsno roditelja i njegovatelja.  

Prisustvo i aktivno učestvovanje delegacije na Forumu predstavlja važan korak ka efikasnoj 
implementaciji politika kojima je u fokusu zaštita najboljeg interesa djeteta.  

3. AKTIVNOSTI U TOKU SLUŽBENE POSJETE

Teme Inauguralnog Globalnog foruma 

Tokom dvodnevnog zasijedanja Inauguralnog Globalnog foruma planirane su sledeće 

tematske cjeline i sesije:  

• Uvodna sesija:

Preporuka će biti uspostavljanje agenda za univerzalnu podršku njegovateljima 

definisanjem koncepta, argumentima za kulturno osjetljivu univerzalnu podršku 

roditeljstvu u svim kontekstima i predstavljanjem osnovnog poslovnog slučaja - ističući 

povrat ulaganja, efikasnost i pozitivne uticaje na djecu i društva. Generisati vidljivost i 

prostor za Forum osiguravajući medijsku pažnju i prisustvo na društvenim mrežama 

kako bi se pojačala poruka univerzalne podrške njegovateljima.  

• Sesija 1: Briga i roditeljstvo kao temelj razvoja djeteta.

Kako odgovorna briga pokreće zdrav ljudski i društveni razvoj, dijeliti zajedničko 

razumijevanje naučnih i političkih implikacija roditeljstva i razvoja djeteta. Okončati 

najveći, najskuplji i najmanje raspravljani problem javnog zdravlja.  

• Sesija 2: Roditeljstvo kao ključni zaštitni faktor u životu svakog djeteta.

Pronalaženje najvećeg, najskupljeg i najmanje raspravljanog problema javnog 

zdravlja. Dijeliti zajedničko razumijevanje naučnih i političkih implikacija roditeljstva i 

zaštite djece te primarne prevencije štete.  

• Sesija 3: Postizanje mogucnosti svakog djeteta.

Predstaviti argumente za povrat ulaganja u podršci brige o djeci – njegovu efikasnost, 

efektivnost i potencijalni uticaj univerzalnog ulaganja.  

• Sesija 4: Plan puta ka univerzalnim programima roditeljstva. Inspirisati predanost

kreatora politika, partnera i donatora da podrže plan puta ka univerzalnoj podršci

roditeljstvu.

• Plenarni dio: Otvaranje i rezime – Sažetak 1. dana i utvrđivanje zaključaka iz

1. dana;

• Plenarni dio: Roditeljstvo tokom cijelog životnog ciklusa: Predstavljanje Vlada

koje daju prioritet roditeljskoj podršci tokom cijelog životnog ciklusa – od ranog 

djetinjstva do adolescencije i dalje – uz dijeljenje faktora za skaliranje i predstavljanje 

Globalnog konceptualnog okvira za univerzalnu podršku roditeljstvu kao sistemskog 

pristupa.  



Trasa 1 – Ljubav, igra, sigurnost: Ekosistem brige i njege, briga i podrška za 

roditelje - UNICEF i WHO.  

Trasa 2 – Podsticanje ljudskog i društvenog razvoja, roditeljstvo i rodna 

ravnopravnost - UNICEF, Equimundo i The Prevention Collaborative.  

  Trasa 3 – Dosezanje svakog djeteta, digitalni alati i aplikacije - PLH i UNICEF. 

• Kontekst, okruženje, moguća podrška - UNICEF i WHO.

• Porodice s djecom s invaliditetom - PLH, WHO i UNICEF ECARO.

• Alternativna i srodnička briga - WHO i Porodica za svako dijete.

• Sistemi skaliranja i pružanja usluga - PLH, WHO i UNICEF ECARO.

• Roditeljstvo u digitalnom dobu - UNICEF, PLH i WHO.

• Roditelji u humanitarnim okruženjima - IRC, UNICEF i WHO.

• Plenarni sastanak: Pogled unaprijed i sljedeći koraci - Čitanje rezultata i

refleksija sa tematskih sesija i razvoj konkretnog plana za sljedeće korake. 

• Plenarni sastanak: Zatvaranje.

Ministar Damir Gutić, uzeće učešće u Sesiji 2:  „Roditeljstvo kao ključni zaštitni faktor 

u životu svakog djeteta“.

4. SASTAV DELEGACIJE I TROŠKOVI UČEŠĆA

Za članove delegacije određeni su: 

• Damir Gutić, ministar socijalnog staranja, brige o porodici i demografije, šef

delegacije;

• Mersida Aljićević, državna sekretarka u Ministarstvu socijalnog staranja, brige o

porodici i demografije;

• Ivana Šuković, načelnica Direkcije za razvoj usluga socijalne i dječje zaštite u

okviru Direktorata za razvoj i pružanje usluga u Ministarstvu socijalnog staranja,

brige o porodici i demografije;

Troškove učešća za tri člana delegacije snosi Ministarstvo socijalnog staranja, brige o 

porodici i demografije. 




